
Numri i lëndës: 2023:259317 

Datë: 29.12.2023 

Numri i dokumentit:     05145842 

                  2023:259318 

 

NË EMËR TË POPULLIT 
 

 

GJYKATA THEMELORE FERIZAJ DEPARTAMENTI I PËRGJITHSHËM 

DIVIZIONI PENAL, si gjykatë e shkallës së parë penale me gjyqtarin e vetëm gjykues         

Driton Ahmeti, me pjesëmarrjen e zyrtares ligjore Arbelinda Tahiri, në çështjen penale kundër 

të akuzuarit F.B. nga Ferizaj, për shkak të veprës penale vjedhje nga neni 313 par.1 të KPRK-ës, 

sipas aktakuzës së Prokurorisë Themelore në Ferizaj–Departamenti i Përgjithshëm e evidentuar 

si: PP/II.nr.1562/23 e datës 17.11.2023, pas shqyrtimit fillestar dhe publik të mbajtur me datë 

21.12.2023, në praninë e Prokurorit të Shtetit Sadat Topalli, si dhe të akuzuarit, me datë 

26.12.2023 mori dhe publikisht komunikoi, ndërsa me datë 29.12.2023 përpiloi me shkrim këtë:  

 

A K T GJ Y K I M  

Ndaj të pandehurit: 

 

1. F.B., nga babai F. dhe e ëma B. e gjinisë G., i lindur me datë ..., në Ferizaj, me vendbanim në 

rrugën Rr.“ ...” Komuna Ferizaj, shqiptar, shtetas i Amerikës, me profesion automekanik, ka të 

kryer shkollën mesme, i pa martuar, me gjendje të mesme ekonomike, me numër personal: ....ID 

USA, mbrohet në liri,-    

 

Ë S H T Ë   F A J T O R 

Me datë 12.08.2023 rreth orës 10:15, në Ferizaj, në rrugën “...”, saktësisht në marketin 

“S.V.”, i pandehuri, me qëllim të përvetësimit në mënyrë të kundërligjshme të dobisë pasurore 

për vete, e në dëm të pasurisë së të dëmtuarit-subjektit juridik “S.V.”, në atë mënyrë që pasi hynë 

në market, merr një shportë dore dhe shkon tek sektori i pijeve dhe nga raftet e marketit merr tre 

shishe alkool të llojit “Liker”, një shishe alkool e llojit “Red Lebel”, dy copë suxhuk “Bosnje” 

400 gram, një cop suxhuk “Bosnje të Francës”, katër copë proshut e terur france, shtat konzerava 

peshku nga 10 gram, një pet aly, 3 palë syze për meshkuj, një copë smoki “minex” dhe 6 shishe 

pije të gazuara coca cola 1.25 litra, në vlerë të përgjithshme prej 138.17 €uro dhe më pas largohet 

nga aty pa e bërë pagesën, kalon hyrjen e marketit dhe hynë në një veturë “Taxi” i cili kishte 

qenë duke e pritur dhe në këtë moment vërehet nga sigurimi i cili e ndalon dhe ja merr gjësendet 

që i kishte marra, ndërsa i pandehuri kishte zbritur nga taxi ishte larguar në drejtim të panjohur,- 

 

- me këtë veprim ka kryer veprën penale vjedhja nga neni 313 paragrafi 1, të Kodit 

Penal të Republikës së Kosovës Nr.06/L-074. 

Gjykata në aplikim të në neneve: 4, 7, 17, 21, 38, 42, 43, 69, 70, 71 dhe 72 të KPRK-së 

si dhe nenit 364 dhe 452 të KPPRK-së, të pandehurin: 

 

E  G J  Y  K  O  N 

 

Të pandehurit F.B. i cakton DËNIM ME BURGIM në kohëzgjatje prej                 180 

(njëqind e tetëdhjetë) ditësh i cili do të ekzekutohet pas plotfuqishmërisë së këtij aktgjykimi, si 

dhe 

DËNIM ME GJOBË NË SHUMË PREJ 200 (dyqind euro) të cilin dënim i pandehuri 

është i obliguar ta paguajë brenda afatit prej 30 (tridhjetë) ditësh pas plotfuqishmërisë së këtij 

aktgjykimi.  

Nëse i pandehuri nuk mundet apo nuk dëshiron ta paguajë dënimin me gjobë, të njëjtit në 

pajtim me nenin 43 paragrafi 3 të KPRK-së, dënimi me gjobë do ti zëvendësohet me dënim me 

burgim, ashtu që për 20 (njëzetë) euro gjobë të papaguara, i pandehuri do të vuajë 1 (një) ditë 

burgim, dënimi me burgim nuk mund të tejkalojë tre (3) vjet.  

  

          Obligohet i pandehuri që të dëmtuarës – subjektit juridik “S.V.” Rr. “...” në Ferizaj 

të ia kompensoj dëmin e shkaktuar në vlerë të përgjithshme prej 138.17 €uro në afatin prej 15 

ditësh pasi që aktgjykimi të merr formën e prerë nën kërcënimin e ekzekutimit me dhunë. 

          Obligohet i pandehuri që në emër të shpenzimeve të paushallit gjyqësor të paguaj shumën 

prej 30 (tridhjetë euro) €, shumën prej 20 (njëzetë euro) për Fondin për Kompensimin e 

Viktimave të Krimit, të cilat obligohet që ti paguaj në afatin prej 15 ditësh pasi që aktgjykimi të 

merr formën e prerë nën kërcënimin e ekzekutimit me dhunë. 

A r s y e t i m 

Gjykata Themelore në Ferizaj – Departamenti i Përgjithshëm Penal, me gjyqtarin e vetëm 

gjykues në çështjen penale kundër të akuzuarit F.B. nga Ferizaj, për shkak të veprës penale 

vjedhje nga neni 313 par.1 të KPRK-ës, i akuzuar sipas aktakuzës së Prokurorisë Themelore në 

Ferizaj–Departamenti i Përgjithshëm e evidentuar si: PP/II.nr.1562/23 e datës 17.11.2023, duke 

vepruar në këtë çështje penale në bazë të nenit 236 par.4 të KPP-ës, ka mbajtur shqyrtimin 

fillestar me datë 21.12.2023, në prezencën e prokurorit të shtetit, përfaqësuesi i palës së dëmtuar 

si dhe i akuzuari.  

  

Pasi që gjykata e ka udhëzuar të pandehurin në kuptim të nenit 241 par.1 të KPPK-se dhe pasi që 

i pandehuri ka deklaruar se i ka kuptuar në tërësi udhëzimet e dhëna nga gjykata,  në pajtim me 

nenin 241 par.3 të KPPK-së shqyrtimi fillestar ka vazhduar me leximin e aktakuzës nga ana e 

prokurorit të shtetit dhe pasi që gjykata është bindur se i pandehuri e ka kuptuar në tërësi 

aktakuzën, duke vepruar sipas nenit 241 par. 4 të KPPK-së i ka ofruar mundësinë  që të deklarohet 

lidhur me fajësinë apo pafajësinë për veprën penale për të cilën është akuzuar, i pandehuri ka 

deklaruar se e pranon fajësinë në shqyrtim fillestar për veprën penale që e ngarkon aktakuza e 

prokurorisë.   

  

Prokurori i shtetit lidhur me pranimin e fajësisë nga ana e të pandehurit ka deklaruar se nuk e 

kundërshtoj pranimin e fajësisë nga i pandehuri,  ky pranim është bere vullnetarisht pa presion 

dhe i vetëdijshme për pasojat e pranimin kjo ka mbështetje edhe ne provat tjera materialë  tjera 

të lendes, kërkojmë nga gjykata qe të  njëjtën  ta shpalle fajtor dhe ta dënoj komfor ligjit duke 

pas parasysh te gjitha rrethanat lehtësuese dhe renduese dhe me sanksionin e shqiptuar te arrihet 

qëllimi i dënimit. Sa i përket rrethanave të paraparë me nenin 69 dhe 70 të KPRK-së, si rrethanë 

lehtësuese të merret pranimi fajësisë i paraparë me neni 70 par. 3 pika 3.10, ndërsa si rrethanë 

rënduese të merret shkalla e lartë e dashjes e paraparë me nenin 70 par. 2 pika 2.2 dhe nenin 70 

par. 2 pika 2.13, pasi që i njëjti është kryerës i veprave të njëjta penale andaj i propozoj Gjykatës 

të i shqiptojë një dënim me gjobë dhe me burg jo më pak se 18 muaj se vetëm me këtë lloj të 

dënimit do të arrihet qëllimi i paraparë me nenin 38 të KPRK-së, ku me këtë dënim kryesin të 

kryejë vepra penale në të ardhmen dhe të i parandalojë peronat e tjerë që ti kryejë personat e tjerë 

në kryerjen e veprave penale si dhe kompensimin e të dëmtuarës, dhe ta dënojë në bazë të ligjit.    

  

I pandehuri lidhur me të drejtën për tu deklaruar lidhur me fajësinë apo pafajësinë për veprën 

penale për të cilën është akuzuar në shqyrtimin fillestar  ka deklaruar se e pranon fajësinë për 

veprën penale që e ngarkon aktakuza, se pranimin e fajësisë e bënë në mënyrë vullnetare dhe se 

është i vetëdijshëm për pasojat që mund të vijnë si rezultat i pranimit të fajësisë, duke shtuar se 

deri te kryerja e kësaj vepre ka ardhur për shkak se kam konsumuar alkool dhe substanca 

narkotike, si dhe e ka lutur gjykatën që të merr parasysh të gjitha rrethanat lehtësuese dhe t’i 

shqiptojë një dënim më të butë.  

  

Meqë i pandehuri e ka pranuar fajësinë, gjyqtarja e vetme gjykuese ka konstatuar se janë 

plotësuar të gjitha kërkesat e përcaktuara me dispozitën e nenit 242 par.2 të KPPK-së,  i pandehuri  

ka kuptuar  natyrën dhe pasojat e pranimit të fajit,  pranimi është bërë vullnetarisht nga i 

pandehuri, pranimi i fajit mbështetët në faktet e çështjes që përmban aktakuza, në materialet e 

prezantuara nga prokurori i shtetit, dhe në provat materiale të cilat gjenden në shkresat e lëndës 

siç janë:  Deklaratat e dëshmitarit G.B., të dhënë në Stacionin Policor në Ferizaj, më datë 

04.10.2023 dhe datë 12.08.2023, Deklarata dëshmitarit R.A., të dhënë në Stacionin Policor në 

Ferizaj, më datë 12.10.2023, Deklarata e të Pandehurit F.B., të dhënë në Stacionin Policor në 

Ferizaj, më datë 26.09.2023.   

  

Meqenëse i pandehuri e ka pranuar fajësinë e cila është në përputhje me kriteret e përshkruara 

më lartë,  gjyqtari i vetëm gjykuese konform nenit 242 par. 6 të KPPK-së,  ka vlerësuar se nuk 

është e nevojshme vërtetimi i ndonjë fakti relevant për shqiptimin e dënimit dhe për këtë arsye 

ka vazhduar me shqiptimin e dënimit.  

    

Vlerësuar nga aspekti juridik gjykata gjeti se në veprimet e të pandehurit ekzistojnë të gjitha 

tiparet objektive dhe subjektive të figurës së veprës penale vjedhje nga neni 313 par.1 të KPRK-

ës, ashtu siç është theksuar në dispozitiv të këtij aktgjykimi, te përshkruar në datën, vendin, kohën 

dhe mënyrën apo rrethanat e kryerjes.  

  

Me rastin e matjes së llojit dhe lartësisë së dënimit gjykata vlerësoi të gjitha rrethanat në kuptim 

te nenit 69 dhe 70 të KPRK-së, dhe gjeti si rrethanë veçanërisht lehtësuese se në shqyrtimin  

fillestar i pandehuri e ka pranuar fajësinë, duke e shprehur pendimin e sinqertë dhe real për veprën 

penale të kryer, premtimin se në të ardhmen nuk do të kryej vepra të tilla penale ose të tjera, është 

i gjendjes së dobët ekonomike, ndërsa në rastin konkret si rrethanë rënduese vlerësoi  se i 

pandehuri është përsëritës i veprave të tilla penale për të cilat edhe është dënuar me aktgjykimet 

dhe atë: 2023:164417 të datës 2209.2023,  2023:216135 të datës 27.10.2023 si dhe vlerësoi edhe   

shkallën e përgjegjësisë penale të pandehurit, si dhe gjykata mori parasysh edhe peshën e veprës 

penale për të cilën është akuzuar.  

Andaj duke marrë parasysh tërësinë e këtyre rrethanave, të pandehurit i shqiptoi dënim si në 

dispozitiv të këtij aktgjykimi, me bindjen se në rastin konkret do të arrihet qëllimi i dënimit në 

kuptim të preventivës speciale dhe asaj gjenerale, ku një dënim i tillë është adekuat dhe në 

proporcion të drejtë në raport me peshën e veprës penale, rrethanave të kryerjes së veprës penale, 

shkallën e përgjegjësisë penale dhe personalitetin e të pandehurit.   

  

Vendimi mbi shpenzimet paushallë është marr në kuptim të dispozitës së nenit 452 paragrafi 

1 lidhur me nenin 449 paragrafi 1 dhe 2 nën paragrafi 2.6 të KPPRK-së.  

Vendimi mbi Kompensimin e Viktimave te Krimit është marrë ne kuptim te nenit 36 

paragrafi 3 nën paragrafi 3.1 të Ligjit Nr.08/L-109 për Kompensimin e Viktimave te Krimit.  

 

Vendimi lidhur me kompensimin e dëmit të shkaktuar me vepër penale është marrë  në kuptim 

të nenin 462 par.2 të KPPK-së duke obliguar të pandehurin që të dëmtuarës S.V. Rr. “Rexhep 

Bislimi” në Ferizaj të ia kompensoj dëmin e shkaktuar në vlerë të përgjithshme prej 138.17 €uro 

.    

 

 Në bazë të së theksuarës më lartë u vendos  si në dispozitiv të këtij aktgjykimi.   

GJYKATA THEMELORE NË FERIZAJ  

Departamenti Përgjithshëm Penal, 

2023:259318 i datës 29.12.2023 

 Zyrtare ligjore                                                                   Gjyqtari,  

 Arbelinda Tahiri                                                                                                Driton Ahmeti 

 

 

 

 KËSHILLË JURIDIKE: Kundër këtij aktgjykimi mund të ushtrohet ankesë në afat prej 

pesëmbëdhjetë (30) ditëve, nga dita e parë e ardhshme pas pranimit të kopjes me shkrim të 

këtij aktgjykimi. Ankesa i dorëzohet Gjykatës Themelore në Ferizaj, për Gjykatën e Apelit të 

Kosovës.  


